
GOUVÈNÈ CUOMO ANONSE STATE ROUTE 418 PRAL RELOUVRI NAN KONTE 

WARREN  
  

Yo Retire 40 Tòn Glas sou Wout la Semèn sa a Apre Inondasyon an  
  
  
Jodi a, Gouvènè Andrew M. Cuomo te anonse yo relouvri Route 418 nan vilaj Thurman, 
nan Konte Warren, men se yon sèl liy altène ki genyen pou sikilasyon, apre blòk glas te 
lakòz inondasyon Hudson River. Depatman Transpò (Department of Transportation, 
DOT) Eta a, nan yon tèt ansanm avèk kolaboratè onivo eta e onivo lokal, te retire 
apeprè 40 tòn glas sou wout la ak bann darè dijans yo depi lendi. Wout la te fèmen depi 
13 Janvye.  
  
“Fonksyonè leta ak lokal yo ap travay san souf pou relouvri wout sa a; yo fè reparasyon 
ki nesesè pou asire sèvis la retabli epi wout la san danje pou vwayajè yo”, Gouvènè 
Cuomo te deklare. “Mwen remèsye fanm ak gason ki te travay pandan tout semèn 
nan, malgre move tan ak kondisyon terib sa yo, e tout premye sekouris nou yo, pou 
asistans kontinyèl yo bay pou ede relouvri Route 418 nan Konte Warren.”  
  
Seksyon Route 418 inondasyon an afekte, se ant River Road nan Thurman, pa anlè 
Thurman Station Bridge, rive Hickory Hill Road nan vilaj Warrensburg. Sikilasyon an 
konte an mwayèn 1,000 otomobil chak jou.  
  
Apati demen, ekip wout DOT yo ap kòmanse repare dega sou wout la ak nan dig la, ki 
te fèt akòz inondasyon an. Se yon sèl liy sikilasyon altène ki louvri; li gen limyè 
sikilasyon ki kontwole li, e se sèl li menm k ap rete louvri jiskaske yo deside wout yo san 
danje pou sikilasyon nòmal. DOT ap kontinye kontwole wout la, ansanm avèk rivyè ki 
tou pre an, ak etandi glas la, pou gade si kondisyon yo ap chanje. Yo fè chofè yo 
konnen wout la gen dwa vin fèmen ankò, si kondisyon yo mande sa. Chofè yo dwe fè 
atansyon lè y ap kondwi nan zòn sa a epi obeyi limit vitès ki afiche yo, ansanm ak 
panno ak limyè siyalizasyon yo.  
  
Yon ekip NYSDOT ki te gen sis moun ladan te sèvi avèk yon fouyè, ansanm avèk yon 
godèt pou fouy, yon kamyon pou fatra, ak yon chajè, pou netwaye wout la. Enjenyè ak 
manm pèsonèl ki te soti nan biwo materyèl ak jeyoteknik Depatman an, osibyen ke nan 
biwo katye jeneral li nan Warrensburg, te pote soutyen.  
  



Komisè Pwovizwa Depatman Transpò Eta, Paul A. Karas, te deklare, “Reyèlman 
vre, ekip nou yo te travay di pou relouvri wout sa a. Mwen remèsye yo yon lòt fwa ankò 
pou gwo travay yo te fè pandan peryòd move tan ekstrèm sa a”.  
  
Soutyen te soti tou nan Divizyon Sekirite Teritwa ak Sèvis pou Ijans yo nan Eta New 
York (New York State Division of Homeland Security and Emergency Services), Biwo 
Jesyon Ijans Eta a (State Office of Emergency Management), Depatman Konsèvasyon 
Anviwònmantal Eta a (State Department of Environmental Conservation), Biwo Sèvis 
Ijans Konte Warren (Warren County Office of Emergency Services) ak ajans 
lapolis. Biwo Cherif Konte Albany te pèmèy obsèvasyon dwòn ayeryen yo.  
   
Swiv DOT Eta New York nan Twitter: @NYSDOT. Jwenn nou sou Facebook nan 
facebook.com/NYSDOT.  

